
Чи Шау биң,  
Сы райыл Ыс қа құлы

Абай дың Таң жа рық қа ық па лы

Қы тай да ғы таяу за ман қа зақ әде биеті нің қа лып та сып, да му жо
лын да қа лам тарт қан ақын дар дың ке мел де ніп, ру ха ни же тілуіне ті рек 
бол ған қай нар дың бі рі Абай мұ ра сы бол ған. Өйт ке ні XX ға сыр дың 
ал ғаш қы жа ры мын да Абай мұ ра сы ның идея лықэс те ти ка лық те рең 
мә ні Қы тай да ғы қа зақ әде биет ші ле рі нің де үл гіөне ге сі не ай нал ған
ды. Бі рін ші ден, Абай шы ғар ма ла ры қа лың қауым ға ру ха ни нәр бер се, 
екін ші ден ақын дық ты мұ рат ет кен өнер иеле рі нің адас тыр мас те мір 
қа зы ғы бол ды. Сол үшін де олар Абай үл гі сі мен өлең дер кес те сін 
жаз ды. Оның да на лық жо лын жал ғас ты рып, өл мес өлең де рін көп
теп та рат ты. Шы ғар ма ла рын өне ге тұт ты. Қы тай да ғы қа зақ әде биеті
нің клас си гі, суы рып сал ма лық пен жаз ба дәс түр ді қа тар мең гер ген, 
ақын дық өнер дің ерен жүй рі гі Таң жа рық Жол дыұлы – ұлы Абай дың 
ық па лы на мық тап бой ұр ған ақын ның бі рі. Оның шы ғар ма ла ры ның 
идея лықкөр кем дік жақ тан ке мел де ніп, Қы тай да ғы қа зақ әде биетін
де да ра биік шың ға кө те рілуін  Абай ық па лы нан бө ле қа рауға бол
майды. Яғ ни Абай дың реа лис тік дәс тү рі нен, де мок ра тиялықағар
ту шы лық идеясы нан құл шы на үйрен уін де жа тыр. Сон дық тан ол өзі 
жа са ған дәуір ге Абай ша қа ра ды. Шын дық ты Абай ша тол ға ды. Та қы
рып таң дау, сөз са ра лау жақ та рын да Абай ды үл гі тұ та ды. 

Тү йін  сөз дер: Абай, Қы тай да ғы қа зақ әде биеті, Таң жа рық әсе рі, 
идея, үл гі, өне ге, эс те ти ка. 

Chi Shawbin,  
Syraiyl Ysqaquly

Abay’s influence on Tanjaryk

Abay’s heritage was one of the reference and supportive source in 
formation and spiritual development of poets of modern Kazakh literature 
in China. Because idealaesthetic deep meaning of Abay’s heritage was 
bright model and example for Kazakh poets in China in the first half of the 
XX century. First of all, the works of Abay has deep spiritual nourishment, 
secondly, it was iron core for those who bound the life with literature. 
That is why they wrote poems in the model schedule as Abay wrote. They 
continued on his path to wisdom, left a lot of immortal poems. Works had 
to be an example. 

Kazakh literature classic in China, great improvise and master both 
written and spoken traditions, skilful poet Tanjaryk Zholdyuly is one of the 
poets who was mostly influenced by great Abay. Ideological and artistic 
mature of his works, highrise in the Kazakh literature in China must be 
connected with Abay‘s influence. He thoroughly learned Abay‘s realistic 
tradition, the idea of a democratic and educational zeal. So he was aware 
of his era. Depicted the truth as Abay did. In theme selection, flip side 
Abay was an example.

Key words: Abay, Kazakh literature in China, Tanjaryk effect, an idea, 
a model, an example, aesthetics.

Чи Шау биң,  
Сы райыл Ыс қа құлы

Влия ние Абаевс ких тра ди ций 
на твор чест во Тан жа ры ка

В статье расс мат ри вает ся влия ние нас ле дия Абая, став ше го од
ним из ис точ ни ков ду хов но го рос та и раз ви тия, на твор чест ва поэ
тов ка за хс кой ли те ра ту ры в Ки тае прош ло го ве ка. В пер вой по ло ви не 
ХХ ве ка поэти чес кое твор чест во Абая прив лек ло своей идей ноэс те
ти чес кой глу би ной ка за хс ких ли те ра то ров в Ки тае. Ав тор от ме чает, 
что, с од ной сто ро ны, произ ве де ния Абая да ва ли пуб ли ке ду хов ную 
пи щу, с дру гой – ста ли об раз цом для под ра жа ния. В свя зи с этим 
поэты сле до ва ли ка но нам абаевс ко го сти ха и расп рост ра ня ли абаевс
кую тра ди цию сти хос ло же ния. Ав тор исс ле дует поэти чес кое твор
чест во клас си ка ка за хс кой ли те ра ту ры в Ки тае, поэтаимп ро ви за то ра 
Тан жа ры ка Жол дыулы – од но го из пос ле до ва те лей твор чест ва Абая. 
В статье оп ре де ляет ся идей ноху до же ст вен ное раз ви тие и своеоб ра
зие твор чест ва поэта в тес ной свя зи с абаевс ки ми тра ди циями. Ав тор 
ак цен ти рует вни ма ние на реа лис ти чес ких тра ди циях, де мок ра ти чес
ких и прос ве ти тельс ких идеях поэта, обус лов лен ных эс те ти кой Абая. 
Ав тор на конк рет ных при ме рах до ка зы вает абаевс кую тра ди цию в 
вы бо ре те ма ти ки и ху до же ст вен ных средс тв. 

Клю че вые сло ва: Абай, ка за хс кая ли те ра ту ра в Ки тае, пос ле до ва
те ли поэзии Тан жа ры ка, идея, об ра зец, нас ле дие, эс те ти ка.

Қы тай да ғы қа зақ жаз ба әде биеті нің не гі зін қа ла ған ақын-
дар ға ұлы Абай дың да әсер-ық па лы аз бол ма ған. Өйт ке ні XX 
ға сыр дың ал ғаш қы жа ры мын да Абай мұ ра сы ның идея лық-эс-
те ти ка лық те рең мә ні Қы тай да ғы қа зақ әде биет ші ле рі нің де 
үл гі-өне ге сі не ай нал ған-ды. Бі рін ші ден, Абай шы ғар ма ла ры 
қа лың қауым ға ру ха ни нәр бер се, екін ші ден ақын дық ты мұ рат 
ет кен өнер иеле рі нің адас тыр мас те мір қа зы ғы бол ды. 

«Абай – қа зақ тың жа ңа реа лис тік жаз ба ша поэзиясы ның, 
әде биеті нің не гі зін сал ды. Абай дың ақын дық да ры ны аса қуат-
ты жә не сан қыр лы. Ол-ке ре мет су рет кер ақын жә не сыр шыл 
ли ри ка ның си рек кез де се тін ше бе рі. Со ны мен бір ге біз Абай ды 
ой шыл ақын дей міз. Мұ ны ал ды мен ақын ның өмір құ бы лыс-
та рын те рең тол ғау жа ғы ба сым ке ле тін өлең де рі не қа тыс ты 
айт сақ, со ны мен қа тар өмір, адам тағ ды ры, дү ние, за ман ағы мы 
жай лы пі кір ле рі, дү ниета ны мы кө бі рек кө рі не тін өлең де рі не 
қа тыс ты, яғ ни ой шыл-фи ло соф ақын де ген ма ғы на да айтамыз» 
-деп, ака де мик За ки Ах ме тов ұлы да рын ға үл кен ба ға бе ре ді де: 
«Ақын тұл ға сы қан ша лық ты ірі бол са, ық па лы сон ша лық ты зор 
бо ла ты ны, айна ла сы на тү се тін жа ры ғы да мол бо ла ты ны анық» 
[1, 245], – де ген тұ жы рым жа сай ды. 

Абай Қы тай да ғы қа зақ әде биет ші ле рі не де «жа ры ғын тү сір-
ге ні» бел гі лі. Өйт ке ні ұлы Мұх тар Әуе зов тің «Абай – қа зақ та ғы 
су рет ті, сұ лу сөз дің ата сы, те рең ге сыр лы, кең ма ғы на лы кес те-
лі өлең нің ата сы. Қа зақ өле ңі не өр нек бер ген, тү рін кө бейт іп, 
қа лы бын мол айт қан – Абай. Ол қа зақ тың іші нен оқу шы тап-
қан» [2, 230], – деп айт қа нын дай Абай дың ХІХ ға сыр дың со-
ңы нан бе рі Қы тай да ғы қа зақ әде биетін де де «оқу шы ла ры» бол-
ға нын Абай дәс тү рін жал ғас ты ру шы ақын дар дә лел дейді, яғ ни 
Қы тай да ғы таяу за ман ғы қа зақ ақын да ры Абай дан үл гі қа был-
дап, мұн да ғы жаз ба әде биеті міз дің та қы рып ая сын ке ңейтуге, 
көр кем дік өре сін жо ға ры кө те ру ге, маз мұ ны мен фор ма сы ның 
жа ңа лан уына игі ық па лын ти гіз ді. 

Ұлы Абай дың өнер мек те бі нен мол та ғы лым ал ған ең ал-
ғаш қы «оқу шы ла ры ның» бі рі – әйгі лі бұл бұл кө мей, жез таң дай 
ақын Әсет Най ман бай еді. Әсет тің ақын дық, ән ші лік, ком по-
зи тор лық өнер жо лын да үл гі-өне ге ал ған бір ден-бір ұс та зы – 
Абай. Әсет Абай өне ге сі нен үйре ніп, Абай мұ ра сы нан су сын-
дай ке ліп, Қы тай-қа зақ әде биеті не идея лық маз мұн, көр кем дік 

АБАЙ ДЫҢ  
ТАҢ ЖА РЫҚ ҚА  

ЫҚ ПА ЛЫ

Абай дың Таң жа рық қа ық па лы

өре жа ғы нан со ны соқ пақ са лып қа на қой май, қа-
зақ тың өлең өл ше мі не де жа ңа лық аш қан ақын. 
Абай мен Әсет тен іл гер гі қа зақ поэзия сын да 
«қа ра өлең», «жыр» де лі не тін екі ға на өлең тү-
рі бол ға ны мә лім. Біз Әсет поэзия сын зерт теп 
қа райт ын бол сақ, байыр ғы осы екі өл шем ді ке-
ңі нен пай да ла на оты рып, қа зақ өле ңі не шұ бы рт-
па лы ұй қас, қо сар лы ұй қас, ша лыс ұй қас, ара лас 
ұй қас сы қыл ды жа ңа өлең түр ле рін қо сып, қа зақ 
поэзиясы ның ке мел ден уіне жа ңа үл гі көр сет ке-
нін кө ре міз» [3, 86]. 

Әсет пен за ман дас не ме се оның ал ды-ар-
тын да өт кен бір та лай ақын дар Абай дың шә кір-
ті Әсет әсе рі мен кө не сүр дек тен, ес кі са рын нан 
айы ғып, әде биет тің жа ңа шыл дық жо лы на қа рай 
бет бұр ға ны хақ. Өлең өр не гі нен, өріс ті өне ге-
сі нен мол нәр қа был дап, Қы тай да ғы қа зақ әде-
биеті нің фольклор лық тар шең бер ден шығуына, 
та қы рып аума ғы ның ке ңеюіне, көр кем дік-идея-
лық жақ тан өз ге ріс жа са уына, поэти ка лық тұр-
ғы дан ке мел ден уіне ай рық ша ық пал ет ті. 

Қы тай да ғы қа зақ әде биеті нің клас си гі, суы-
рып сал ма лық пен жаз ба дәс түр ді қа тар мең гер-
ген, ақын дық өнер дің ерен жүй рі гі Таң жа рық 
Жол дыұлы- ұлы Абай дың ық па лы на мық тап 
бой ұр ған ақын ның бі рі. Ол Қа зақ стан да бір не ше 
жыл бол ған, бі лім ал ған. Бұл ақын ның қо ғам-
дық ой-са на сы ның ке ңеюіне, шы ғар ма шы лық 
жақ тан то лыс уына әсер ет кен. Өз хал қы ның тағ-
ды ры на күйі ніп, әді лет сіз дік тің қыл бұ ғауы нан 
құ ты лу ды ойла ған Ах мет, Мір жа қып қа тар лы 
қай рат кер лер дің, Абай, Шә кә рім, Ыбы рай, Сұл-
тан мах мұт сын ды ақын дар дың шы ғар ма ла ры-
мен та ны суы оның ер те оя нып, хал қы ның қа мын 
ой лайт ын кү рес кер ақын ре тін де қа лып тас уына 
айт ар лық тай рө лі бол ған. Сон дық тан Таң жа рық 
шы ғар ма шы лы ғы ның ар на тар тар қай нар көз де-
рі нің бі рі жо ға ры да ғы өнер иеле рі деп бі луіміз 
ке рек. Ақын ның іл ге рін ді-ке йін ді жаз ған кей бір 
шы ғар ма ла ры ның өзек өрі мі нен Абай әсе рін аң-
ға ру қиын емес. 

Таң жа рық өре сі биік, тал ға мы жо ға ры ақын. 
Та қы рып таң дау, сөз са ра лау жақ та рын да өзі-
не аса жо ға ры та лап қояды. Көп жағ дайда ұлы 
Абай ды үл гі тұ та ды. Сол се беп ті «Ақын сы ры» 
ат ты тол ға уын да: 

 Сөз де рі бас қа ақын ның ма ған мә лім, 
 Құрт сал ған шай дай іріп был ға на ды. 
 Бә рін де Абай сө зі ба сып тү сер, 
 Бір пар ша шет тен алып қыр на ға ны, –

деп, Абай өле ңі не ерек ше іл ти пат біл ді ре ді. Ал 
өзі не: 

 Айтуға дәм сіз сөз ді қор ға на мын, 
 Бол ма са тұр ға ным жоқ бұл да ға лы. 
 Те рең сөз тап па ған соң ше рім шық пай, 
 Ашыл май жү ре гім де қыр қа ла ды, –

деп дәм ді сөз, те рең сөз ді із деп, өзі не де үл кен 
та лап қояды.Та ғы да өлең ту ра лы ұлы Абай: 

 Өлең -сөз дің пат ша сы, сөз са ра сы, 
 Қиын нан қиыс ты рар ер да на сы. 
 Тіл ге же ңіл, жү рек ке жы лы тиіп, 
 Теп-те гіс жұ мыр кел сін айна ла сы, –

деп, өлең сөз дің өл ше мін жа сап бер се, Таң жа рық: 

 Ақын ға жа ғар жұрт тың тың да ға ны, 
 Ол сон да өр ше ле ніп, шың да ла ды. 
 Ой ашық, сөй леу ші сі да на бол са, 
 Сол кез де сөз дәм ді боп тың да ла ды,–

деп Абай сө зін бас қа ша, яғ ни өзін ше айтуға ден 
қой ған. Та ғы да оқып кө ре лік:

 Ақи қат, анық айт ып, шы нын сөй ле, 
 Жа рам сыз, жал ған сөз ге кім на на ды. 
 Бі ле тін те рең сөз ді біл гіш тер ге, 
 Жұм бақ сөз, пер де іші не ым да ла ды. 
 Кө ңіл сіз, көр се қы зар, тез оң ғыш тар, 
 Су ти мей жа уын  жау май дым да на ды. 
 Шық қан сөз бі лім ді ден біл гіш көр се, 
 Та ра зы тал қы сын да сы на ла ды, –

де ген жол дар дан Абай ша айтуға ұм тыл ған ақын 
аң ға ру қиын емес. Бас қа ша айт қан да Абай әсе-
рін бір ден аң ға ру ға бо ла ды. «Жа рам сыз, жал ған 
сөз ге» еш кім нің де сен бейтінін ес ке ре ді.

Ұлы Абай се кіл ді шы ғар ма ға жай, жа уап сыз 
қа ра мау ту ра лы ұла ғат ты ой айтады. Яғ ни тың-
дар ман- оқыр ман қауым сөз қа ді рін сал мақ тай 
біл се, он да ақын да өнер жо лын да шың да лып, 
ха лық тың жү рек түк пі рі нен орын ала ды; ал сө-
зі са ра, өзі да на су рет кер бо лу үшін өмір құ бы-
лыс та ры мен адам бол мы сын қалт жі бер мей се-
зе ала тын, те рең нен тол ғайт ын бі лім ді лік қа жет 
дей ді. Сөйт іп, ақын өзі не де, оқыр ман ға да эс те-
ти ка лық тұр ғы дан жо ға ры та лап қояды. Ол ха-
лық кө ңі лін де сақ тал ған кө кей кес ті мә се ле лер ді 
шы найы се зім мен, «қиын нан қиыс ты рып» жыр-
лай ал саң ға на ха лық се нің сө зің ді тың дайды, 
сон да ға на өне рің өмір шең бо ла ды дей ді. Со-
ны мен бір ге Абай се кіл ді ақын дық ты, поэзияны 
сөз ет кен де Таң жа рық та ғы да жақ сы өлең нің 
қа сиеті мен на шар өлең нің бел гі сі ту ра лы да өз 
ұстаны мын ор та ға са ла ды. 

«Қа зақ та ри хын да бұ рын кө ңіл кө те ру құ ра-
лы ре тін де ға на пай да ла ны лып кел ген қа зақ өле-

ңін клас сик Абай ха лық, қо ғам, ел мүд де сі үшін 
қыз мет ете тін қо ғам дық күш ті қа ру ға ай нал дыр-
ған бол са, Таң жа рық: 

 Жұрт тың бә рі құ мар ғой, 
 Зар ла тып айт қан өлең ге. 
 Бол ма са мә лім біз ге сыр, 
 Мен бос сөз ге ерем бе!? 
 Ел за ры ғы де ме сем, 
 Сон ша сөз ді те рем бе!? –

деп сол клас си ка лық өре ні Қы тай қа зақ та ры ара-
сын да тұң ғыш бо лып екін ші рет қайтала ды» [4, 
351], – де ген пі кір жа ңа ғы айт қан да ры мыз ды то-
лық тай тү сін ді ре ді. 

Таң жа рық өзі не үл гі, мақ тан тұ та тын Ыбы-
рай, Ах мет, Әсет, Мыр жа қып, Шә кә рім, Әріп, 
Омар, Са ра қа тар лы қа зақ стан ның ке зін де гі та-
ны мал өнер паз, оқы мыс ты ұл-қыз да рын, олар-
дың көп тік-әлеу мет тік си пат ала тын шы ғар ма-
ла ры на де йін  ауыз ға ала ды да, олар дың бә рі нен 
Абай ды биік орын ға қояды. «Бә рін де Абай сө зі 
ба сып тү сер!» деп аса жо ға ры ба ға лай ды». Аба-
кең әл де қа шан айт ып өт кен, «ке зін де Абай екең 
айт қан жоқ па», «айт қа ны Абай аға бар емес пе»,- 
деп қай-қа шан да Абай ды өзі не өмір бойы үл гі- 
өне ге тұ та ды. 

Таң жа рық туын ды ла ры нан Абай шы ғар ма-
ла ры ның ас қан ше бер лі гі нен, ой-пі кір те рең ді-
гі нен, осы дан ту ған бай маз мұн нан, көр кем дік 
бояуы нан көп өне ге ал ған ды ғы мен мұн да лап 
тұ ра ды. 

 Айт қа ны Абай аға бар емес пе, 
 Сө зің ді ұқ па ған ға бер ме де ген. 
 Жи ре ніп өз үйі нен қа шып жүр ген, 
 Бай қа май ант ұр ған ға ер ме де ген. 
 Ерін бей ең бек етіп, та лап та уып , 
 Қо лың ды кө тер көк ке, сер ме де ген,– 
(«Өмір сы ры»)

деп Абай есі мін ес ке са ла ды.
Бә рі не гі зі нен Абай дан та бы ла тын сөз дер. 

Егер Абай ға елік те ме се, одан өне ге ал ма са мұн-
дай ұқ сас тық, са рын дас тық тың бо луы мүм кін 
бол ма ған бо лар еді. 

Шы ғар ма шы лық қа осы лай Абай ша тал ғам-
мен, үл кен жа уап кер ші лік пен қа райт ын су рет-
кер ақын қа зақ әде биеті тө рі нен орын ала тын 
маз мұ ны те рең, көр кем дік өре сі биік асыл по-
эзияны қа лып тас тыр ды. 

Таң жа рық Жол дыұлы ның та би ғат кө рі ні сін 
си пат та уын да да Абай өлең де рі нің әсе рі ай қын 
бай қа ла ды. «Көк тем мы са лы», «Жаз мы са лы», 
«Жаз та ңы», «Жаз дың бір кү ні», «Тау та би ға ты» 
өлең де рін де Абай дың жыл дың осы мез гіл де рі 

ту ра лы жаз ған өлең де рі нің әсе рі бар. Абай әсе-
рін айт қан да, Таң жа рық ты жа да ғай кө ші ру ші, 
жай елік теу ші деп тү сі ну ге бол майды. Абай дан 
су рет кер лік ті үйре не оты рып, бей не леу құ рал да-
рын орын ды та уып  қол да ну ар қы лы та би ғат кө-
рі ні сін өзін ше бей не лей ді. 

Ұлы Абай мұ ра сын бо йына сі ңір ген, үй-
рен ген Таң жа рық жыл мез гіл де рі нің өзін дік 
сыр-бояула рын бе дер лі де бей не лі су рет тейді. 
Мұн дай мез гіл ге тән бояу лар ды дәл та уып  ақын-
дық тап қыр лық пен әсер лі бей не лейт ін су рет-
тер Таң жа рық өлең де рі нің өн бойы нан та бы лып 
оты ра ды. Өйке ні ол – «өлең де рі нен об раз ды ой 
туын да тып, мез гіл дің өзі не бел гі бо лар лық тай 
эле ме нт тер ді жан ды иге ріп, об раз дан ды ра бі ле-
тін су рет кер ақын» [5, 40]. 

Сө зі міз дің дә лел ді бо луы үшін Та кең нің 
«Жаз мы са лы» ат ты өле ңі нен бі раз оқиық та оны 
Абай дың «Жаз ды кү ні шіл де бол ған да» ат ты 
өле ңі мен са лыс ты рып кө ре лік: 

 Жаз шы ғып, жер дің жү зі жай на ған да, 
 Жа ға лай жел, жо та ны жай ла ған да; 
 Са мал ды, са ры дөң ге же лі тар тып, 
 Ирек теп құлын, тай ды бай ла ған да;

Бұл жай лау ға шы ғып, бие бай лап мә ре-сә ре 
бол ған ауыл дың бір кө рі ні сі де сек бо ла ды. Не 
бол ма са:

 Шу ла са қо ра да қой, сырт та сиыр, 
 Же лі де ай ғыр, бие қы ңыл да сып.
 Қа лың көш үз дік-сөз діқ жө нел ген де, 
 Қақ ты ғып бай лау-ба қан ды ңыл да сып. 

Не ме се:

 Ит үріп, ба ла жы лап, өгіз ту лап, 
 Жүк ауып , оны ба сып, сиыр қа шып. 
 Бұ рын кеп ақ са қал дар қо ныс ша лып, 
 «Жай лау жай лы бол сын,- деп!» ырым да сып. 
 Бас ты ра көк шал ғын ды жүк тү сі ріп, 
 Дем алып, су сын жұ тып, ты ным да сып. 
 Кө тер тіп бір жі гіт ке ша ңы рақ ты, 
 Қыз, қа тын уық шан шып қыл мың да сып, –

дей ді. Көш пе лі қа зақ ауылы ның қым-қуыт, 
абыр-са быр тір лі гі дәл су рет те ле ді.

Тө гі ле жал ғас қан тоқ сан тар мақ тан тұ ра тын 
тол ғауда та би ғат ая сын да отыр ған қа зақ қо ға мы-
ның көш пе лі өмі рі не тән жаз ғы тір ші лік әре ке ті 
бей не лен ген. Мі не, бұн дай – на ғыз шы найы, та-
ныс су рет, та би ғи кө рі ніс Абай өлең де рін де бар. 
Нақ ты рақ айт қан да Абай дың «Жаз ды күн шіл де 
бол ған да» ат ты атақ ты өле ңін де кө шіп ке ліп қо-
нып жат қан ауыл кө рі ні сі ба рын ша та би ғи су рет-

Абай дың Таң жа рық қа ық па лы

те ле ті ні бел гі лі. Мә се лен, бір-екі шу мақ ты кел ті-
рейік. Он да мы на дай жол дар ды оқу ға бо ла ды:

 ...Шұр қы рап жат қан жыл қы ның, 
 Шал ғын нан жо ны қыл тыл дап. 
 Ат, ай ғыр лар, бие лер, 
 Бүйірі шы ғып ың қыл дап. 
 Су да тұ рып шы бын дап, 
 Қыз- ке лін шек үй ті гер, 
 Бұ ра ла ба сып был қыл дап, 
 Ақ бі ле гін сы ба нып, 
 Әзіл де сіп сың қыл дап... 

Екі өлең нің қа лай қиы сып, қа лай туы сып 
тұр ға ны ап- ай қын кө рі ніп тұр. Еке уін де де жай-
лау үс тін де гі кө шіп-қон ған жаз ғы ауыл тір ші лі гі 
өте әде мі су рет те ле ді. Бұ лар да ғы үн дес тік, са-
рын дас тық ту ра лы про фес сор А. Қа ли ұлы «Абай 
поэзиясы Қы тай да» ат ты зерт те уін де: «Бұ дан да 
үн де сіп, та мыр ла сып тұр ған же рі, екі ақын ның 
сон ша лық көп кө рі ніс, мол қи мыл, ал уан  тір ші-
лік ті сы на лап аз өлең ге си ғызуын да; ты ным сыз 
қоз ға лыс кү йін  аң ғар та тын етіс тік тен ұй қас құ-
ра уын да... Екі өлең нің әр жо лын да бір қи мыл, 
бір тір ші лік бар. Бұ лар жө нін де гі баян дау мен 
су рет теу өза ра кі рі гіп, баян дау ар қы лы қи мыл, 
тір ші лік да ми тү се ді де су рет теу ар қы лы қи мыл, 
тір ші лік су рет бо лып көз ал ды ға елес тейді» – де-
ген тұ жы рым пі кір айтады [6, 57]. 

Екі өлең са рын дас бол ға ны мен, маз мұ ны 
жа ғы нан өз ге ше құ рыл ған. Абай өле ңін де жаз-
дың бір сә ті нақ ты көр се ті ліп, шіл де айы ке зін-
де ауыл күр кі реп жат қан өзен жа ға сы на кө шіп 
ке ліп қон ған күн дер де гі кө рі ніс су рет тел се, Таң-
жа рық тол ға уын да ел дің көк май са лы жал, жо-
та ны жай лап, бие бай ла ға ны, са ба-са ба са ры қы-
мыз са пы ры лып, са маурын қай на ған кө рі ніс тер 

де, көш пе лі өмір дің көш қы зы ғы да, шөп ша бу 
т.б, тір ші лік қа мы ның бар си па ты кең қам ты ла 
су рет те ле ді. 

Абай ды өзі не ұс таз, үл гі-өне ге тұт қан Таң-
жа рық кей бір көр кем дік тә сіл ді қол да ну да аса 
тал ғам паз дық пен жа сам паз дық ше бер лік та ны-
та ды. Оның «Іле си па тын да» Абай дың «Қыс», 
«Жаз ғы тұ рым» қа тар лы өлең де рі мен Лер мон-
тов тан ау дар ған «Те рек тің сиы» сын ды шы ғар-
ма сы та мыр ла сып, қа бы сып жа та тын тұс та ры 
бар. Де ген мен Таң жа рық тың ке йіп теу тә сі лін 
қол да ну да ғы өзін дік ерек ше лі гі де мен мұн да-
лап тұ ра ды. 

 Күн кү ліп бар ша әлем ге шаш ты нұ рын, 
 Кір гі зіп та би ғат тың қаш қан сұ рын. 
 Жа ға лай бо са ға ны жы мың қа ғып, 
 Күйеу дей қа йыны на кел ген ұрын. 
 Шық пе нен бе тін жуып , жер түр ле ніп, 
 Кү тін ді қа лың дық тай кү ні бұ рын. 

Абай да, Таң жа рық та өз өлең де рін де күн ді 
– күйеу, жер ді – қа лың дық ре тін де алып су рет-
тейді. Алай да олар дың бұ дан шы ға ра тын қо ры-
тын ды ла ры бас қа-бас қа, бө лек-бө лек, яғ ни, Абай 
күн ді әлем нің кін ді гі – пат ша сы, жер ді – біз дің 
пла не та мыз да ғы тір ші лік атау лы ның ана сы деп 
ой қо ры та ды; Таң жа рық өле ңін де гі күн – ка дім-
гі нақ ты өмір де гі адам, қа йыны на ұрын кел ген, 
жы мың қа ғып, бо са ға дан сы ға лай қа райт ын, 
өмір де күн де кө ріп жүр ген боз жі гіт. Ал оны 
күт кен жар – ара мыз да ғы ті рі пен де, күйеуі нің 
ке ле рі нен ал дын-ала ха бар та уып , шық пен бе-
тін жуып , бір кие рін бо йына жап сыр ған ка дуіл гі 
ауыл дың қы зы» [7, 38]. Қа лай де сек те ақын ның 
бұл өле ңін де Абай әсе рі тай ға таң ба бас қан дай 
бай қа лып тұ ра ды.

